Skautar og Umhirða

Val á skautum og umhirða er undirstaða eðlilegra framfara einstaklingsins í íþróttinni og skal þetta haft í huga strax frá byrjun. Oft á tíðum telja foreldrar að búnaður skipti ekki svo miklu máli fyrst um sinn, þ.e. á meðan nemandinn er að átta sig á hvort honum líki íþróttin og vilji halda áfram. Viðeigandi útbúnaður er hins vegar grundvöllur fyrir því að einstaklingurinn fái notið þess að læra grunnatriði íþróttarinnar. Áhugi stjórnast gjarnan af því að nemandinn merkir framfarir og þess vegna er mikilvægt að huga að réttum búnaði strax í upphafi.

Hvernig skauta á að kaupa?

Skautarnir þurfa að styðja vel við ökklana og áríðandi er að skautarnir séu í réttri stærð. Gerð skautanna þarf m.a. að hæfa færni og líkamsþyngd einstaklingsins. Það borgar sig því að hafa samráð við þjálfara áður en nýir skautar eru keyptir.

Ef þú varst sátt/ur við gömlu skautana skalt þú halda þig við sömu tegund. Ef þú áttir Risport, skaltu halda þig við Risport.  Ef þú áttir Graf skaltu halda þig við Graf. Leðrið í skautunum getur verið mis stíft og er um að gera að fá ráð hjá þjálfara ef skautarnir angra skautarann eða áður en skipt er um tegund.

Skautar og tíska eiga enga samleið. Þegar kaupa skal skauta er aðalatriðið að þeir séu þægilegir.

Ef þú ert í D, E, F eða G hóp er best þú leita eftir notuðum skautum. Ekki kaupa glænýja skauta ef þú kemst hjá því.  Nýir skautar eru oft stífir og valda óþægindum á borð við hælsæri.  Notaða skauta er þegar búið að skauta til og eru mýkri en nýjir. Það eina sem þarf að passa er að ekki sé komið brot í skautann um ökkla. Farðu frekar á heimasíðu LSR og athugaðu með notaða skauta eða með að spyrjast fyrir á skrifstofu félagsins. Sendu póst á list@skautafelag.is til að leggja inn auglýsingu.

Helstu skautar:

Risport RF2

Risport RF3 = Millistífir fyrir lengra komna

Risport RF4 = Mýkri millistífir fyrir byrjendur

Risport Etoile = Mjúkir fyrir unga skautara

Graf Prestige = Millistífir gott fyrir unga skautara á uppleið

Graf Richmond = Millistífir fyrir lengra komna

Graf Edmonton  = Stífir fyrir lengra komna

Skautablöð 

Ástand og tegund skautablaðanna skiptir einnig verulegu máli. Sé skautarinn byrjandi dugar að nota blöðin sem eru á skautunum við kaup þeirra. Þegar skautarinn er farinn að stökkva tvöföld stökk er gott að huga að sterkari blöðum undir skautana. Það fer allt eftir getu og þyngd skautarans hvernig blöð er best að velja fyrir hann. Góð ráð má þyggja frá þjálfara og einnig á vefsíðu John Wilson skautablaðaframleiðandans http://www.theworldsbestblades.com. 

Helstu blöð eru: 

John Wilson – Majestic =               Fyrir byrjendur í framhaldsflokkum

John Wilson – Coronation Ace =    Fyrir yngri lengra komna

John Wilson MK – Professional =   Fyrir yngri lengra komna sem hafa Axel

John Wilson – Pattern 99 =            Fyrir þá sem hafa tvöföld og þreföld stökk

John Wilson – Gold Seal =             Fyrir þá sem hafa tvöföld og þreföld stökk (Þyngri blöð 






     með sveigjanlegu stáli, góð fyrir djúpa skautun og hraða 






     skautara, en  ekki góð fyrir aðra skautara.

John Wilson MK – Gold Star =       Fyrir þá sem hafa tvöföld og þreföld stökk. Góður kostur 






     fyrir alla skautara á hærra stigi

Umhirða skautanna

Blöðin þurfa að vera rétt fest undir skóinn og skerping þarf að vera nákvæm og því mikilvægt að fagmaður komi þar að. Skautahöllin í Laugardal býr svo vel að eiga aðgang að fyrsta flokks fagmanni til slíkra verka og beinum við öllum fyrirspurnum til hans. Góð skerping er mikilvæg fyrir byrjendur jafnt sem lengra komna. Listskautablöð hafa sérstakt form sem hentar til að framkvæma þær æfingar sem íþróttin byggir á og það er mjög mikilvægt að þetta form haldist þegar blöðin eru skerpt. Ef farið er rangt að við skerpinguna er hætta á að blöðin verði ónothæf. Ónýt eða illa skerpt blöð hindra framfarir og sóa þannig dýrmætum æfinga-og kennslutíma. Nákvæm skerping skiptir öllu máli því þannig endast blöðin lengur og vinna með einstaklingum, en ekki á móti.

Það þarf að skerpa blöðin regulega og til viðmiðunar ætti sá sem skautar um tvo tíma á viku að láta skerpa skautana sína í byrjun annar, en einstaklingur sem skautar fimm tíma á viku að skerpa á u.þ.b. 2-4mánaða fresti. Ný skautablöð þarf að skerpa áður en notkun hefst.

Athuga í tíma, minnst 2 vikur fyrir mót, hvort þörf sé á að skerpa blöðin á skautunum og hvort skautar og reimar séu í góðu ástandi.

Nokkur atriði varðandi útbúnað og umhirðu:

• 
Gott er að fá ráð hjá þjálfara varðandi val á skautum.


• 
Skautarnir þurfa að vera í réttri stærð, ekki meira en fingurbreidd fyrir aftan hæl.


• 
Reima þarf skautana þéttast yfir ökklann, lausar efst og yfir tær en þó ekki svo að fingur komist undir reimar.


• 
Skerpa þarf skautana reglulega hjá fagmanni.


• 
Ávallt skal nota plasthlífar þegar gengið er á skautunum utan svells.


• 
Geyma skal skautana með tauhlífum utanum skautablöðin.


• 
Aldrei skal geyma skautana í plashlífunum. Það getur ollið því að blöðin skemmast.


• 
Þurrka skal blöðin vel eftir notkun, þ.e áður en tauhlífaranr eru settar á.

• Gott er að lofta um skautana eftir æfingar.
